
Само преку критика, се подобруваме!  

 
 

       Егзекутивен осврт  
 

Оваа година, ја имавме таа чест, да бидеме учесници на тренингот ‘Paqe Mir’, 
органзиран од ЦНА. Несомнено, бевме во кругот на многуте конкуренти во 
патувањето за да бидеме дел од овој тренинг. И сега кога пишуваме, се 
чувствуваме уште повеќе исполнети што успеавме да го завршиме успешно 
тренингот за соочување со минатото и изградбата на мир. За нас ова ќе биде нова 
финеса за различен пристап кон сегашните и идните социо-политички предизвици 
во нашиот регион.  

Би сакале да ѝ  се заблагодариме на ЦНА и нејзините партнери за целата работа 
која ја прават низ светот, а особено на Балканот. На овој начин ЦНА, преку 
сопствените активности гради менталитет за иднина во која ќе владее мирот.  
Рамките кои се создадени  за да одговорат на најдобар начин на барањата на 
регионот, се неопходен инпут во креирањето на заеднички интегрирачки 
менталитет пред сѐ помеѓу нас, а потоа и со Европа.    

Целиот тренинг, имаше за цел што подлабоко и на најдобриот можен начин, со 
експертизата на најкомпетентите познавачи да ни понуди квалитетни содржини и 
соодветни контакти за сѐ што му е потребно на еден човек со социјален, 
политички и хуман резон, односно на еден потенцијален кадар, за потемелно 
формирање во правец на познавање и апсорбирање на вистините од различни 
перспективи за да може повеќе да разбереме отколку да толкуваме. Слушањето 
на регионалната историја од нови гласови на обични, секојдневни луѓе, а сепак 
различни, нѐ прави колку различни толку и идентични и ранливи кон сечии 
наративи. Барем ние, ова така го имаме сфатено.   

Им благодарам на Тренерскиот тим за целиот нивен придонес, експертиза, 
емоции и мотивација во текот на целиот престој во Велес. Сето ова, за нас но и за 
останатите, беше поттикнувачки и мотивирачки фактор за да учиме и да 
разбереме уште повеќе од овој тренинг. Затоа, благодарни сме за елоквентноста 
и вештините на тренерите кои зависно од потребите на групата успеваа да се 
трансформираат.   

Тренингот „Вовед во Изградба на мир“ беше едно од нашите најубави искуства, 
меѓутоа би изразил неколку наши сугестии во врска со истиот. Убедени сме дека 
нема да успееме да ги дадеме потребните препораки/сугестии но барем ќе ги 

поттикнеме умовите на другите за да промислуваат толку колку што можат во 
подобрување на еден толку значаен тренинг.  

Би почнале со начинот на аплицирање, кој беше добро подготвен и од него и 
може да се извлече првичната/претходната селекција. Но, би додале,  ЦНА да 
имаат претходно одредено прецизен фокус какви профили ќе бидат во селекција.. 
Со ова сакаме да кажеме дека зависно од приоритетите кои ги поставува ЦНА 
според потребите на земјите во регионот, да ја направи и селекцијата на 
кандидатите според нивните лични искуства, како многу важен елемент и основа 
за разработка на темите кои се поставени на овој тренинг. Според нашето 
мислење, ова би било предуслов за содржајна разработка на темите имајќи едно 
реално преплетување со нивното минато. Затоа, доколку би сакале да стигнеме 
до таква селекција, неопходно е да се постават поотворени прашања во 
апликацијата кои би ги извлекле на површина нивните приказни или приказните на 
нивните блиски.  Веруваме дека ова би им помогнало многу и на тренерите во 
подготовка на нивниот емотивно-психолошки пристап кон избраните учесници.   

Истовремено со ова, работилниците (работните денови) на тренингот не би 
требало да бидат толку долги. На овој начин се креираат празни простори и ова 
води кон спазми на монотонија, кон амортизација на целите на тренингот. Со ова 
сакаме да кажеме дека тренингот попладне би требало да биде придружен со 
некоја посета на места каде се случиле воени злосторства, средби со преживеани 
на овие масовни убиства или да се повикаат за да раскажат за нивните 
доживувања. Ова би помогнало за познавање и разбирање на минатото помеѓу 
учесниците но и за почитување на истото. Исто така, сугерираме во некоја од 
попладневните сесии да се прикаже некој краток документарен филм кој кажува за 
војната, доживувањата, последиците, преживувањата  и денешниот живот на 
протагонистите. Такви, може на пр. да бидат кратки документарни филмови кои 
раскажуваат за војни/конфликти од Африка и Јужна Америка па сѐ до Азија и 
други места на светот, како и до некогашната и сегашната реалност на нашите 
земји. Од специфична важност е  да се види што прават или како живеат, или како 
успеале ликовите на тие документарни филмови да го продолжат животот. Како 
пример се неколку документарни филмови за жени, организирањето на нивниот 
живот после убивањето на нивните мажи и синови, овде би можеле да ги 
споменеме „Жените на Круша“, кои се пример за успехот во Косово имајќи го на 
ум нивното болно минато. Исто така, исклучителен пример се и „Жените на 
Сребреница“ и примери на жени, а не исклучиво, насекаде низ светот. Сметам 
дека овој тренинг би требало да се одржи и на Косово затоа што имате партнер а 
и на секое друго место на поранешната Југославија, каде што конфликтите биле 
поизразени. Сето ова за да се добие што е можно поголем ефект  од овој тренинг.  

Би било добро доколку селекцијата би била уште поразнобојна и похетерогена. 
Сугерираме вклученост на тренингот на претставници од неалбански, несрпски, 
небошњачки, немакедонски и нехрватски заедници. Заедници како ромската, 
турската, торбешката, унгарската, муслиманската и други би требало да бидат дел 
од овој тренинг затоа што и тие имаат нивна историја на страдање во нашите 
заеднички војни. Тие се дел од нас и нивното присуство на ваков тренинг, со 
приказните кои тие ги имаат само би можело да ја дополни идејата и целта на 
истиот. Со ова би се додала вредност на тренингот и би им помогнало директно 
на останатите мнозински заедници.  

Ова беа некои од нашите скромни гледишта, сугестии и препораки повразни со 
тоа што мислиме за тренингот „Paqe-Mir“ организиран од ЦНА. Ние сме многу 
свесни дека не сме успеале да го искажаме сето тоа што го мислиме. Овде сме 
искажале неколку од клучните елементи околу кои има и би можеле да произлезат 
и други препораки и сугестии од другите. Но, исто така веруваме дека ќе ви го 
привлечеме вниманието во правец на можноста за да го промените или ре-
димензионирате тренингот за изградба на мир.  Нашиот придонес има за цел да 
влијае на унапредувањето на ефектот од целта на овој тренинг. А оваа цел не е 
ништо помалку отколку успешно сеење за продуктивно жнеење.  

 


